
Garawng

Langbat Ginlam Laika masat

1.

Daw kaba (1) 1
Mying hte Lachyum shaleng ai.

Daw kaba (2) 3
Yaw Shada Ai Lam

Daw kaba (3) 4

Mungchying myusha ni a ahkaw ahkang hte
lu la ra ai lam ni

Daw kaba (4) 7
Hkringmang dap hpaw ninghtan lam hte
Munghpawm Hkringmang tang ai lam

Daw kaba (5) 9
Hkringmang dap a lit hte galaw lu ai
ahkaw ahkang ni

Daw kaba (6) 13
Mungchying myusha ni a ahkaw ahkang hpe
makawp maga ai lam

Daw kaba (7) 17
Hkum pat da ai lam ni

Daw kaba (8) 17
Mara dam ni
Daw kaba (9) 18

Magup sum Hpa



Il

JII

QII

(,‘II

SII

G

QII

oll

@II

©203009

»e[o3odimep

0%88610 20230 ({P (Bﬁ 398(339@61 §C

o350t Btisd BaSeconteodfey

2§03

39§3(9)
03(0Frgo9elon0§ccR08EgTqp:
39§3(C)

o%é:q&oaozc\l?eﬁ[sqp:@ﬁ sagésaeqz
moogoSc;mcf:c;ﬂoch@&

ssa§:(q)

mo:@o%q_]cﬁqp:

399%:(6))

@ésaﬁeﬂos

:399.§:(@)

360960Q

0040580

R

°q

2

on



Mungchying Myusha Ni A Ahkaw Ahkang Makawp
Maga Ai U Padi
2015 ning, Munghpawm Rapdaw U Padi Masat (8)
1376 Ning, Tabawng Shata praw (7) Ya
2015 Ning, Febuary 24 Ya

Munghpawm Rapdaw Gaw Ndai U Padi Hpe Tang Masat Dat
Sai.

Gawk (1)
Mying Hte Lachyum Shaleng Ai Lam

1. Ndai U Padi gaw mungchying myusha ni a ahkaw ahkang
hpe makawp maga ai U Padi re ngu tsun lang lu na.

2. Ndai U Padi hta lawm ai lawu na ga hkum ni gaw tsun da
ai hte maren lachyum nga ra na.

(& Rudi amyu ngu ai gaw Munghpawm Myenmar
Mungdan hta mungdan masha hku rudi ru hpang
nga pra hkrat wa ai amyu ni hpe ngu ai re. Dai ga
hkum hta mungdan masha hku nga na ahkang lu ai
ni hte manam hku sa nga ai ni nlawm ai

(d)

2

Hkringmang dap ngu ai gaw, ndai U Padi hte
maren hpaw ninghtan da ai Mungdan Asuya
mungchying myusha lam hkringmang dap hpe tsun
aire.

Munghpawm rapdaw hkringmang ngu ai gaw
ningpawt ninghpang ninghtan U Padi hte maren
Gumsan Magam kaw nna Munghpawm Rapdaw a
myit hkrum ai hte hpaw ninghtan lit jaw da ai
mungchying myusha lam hkringmang dap
munghpawm hkringmang du hpe tsun ai re.

Ginwang kaba (shing) Mungdaw Hkringmang
dap ngu ai gaw ningpawt ninghpang ninghtan U
Padi hte maren Gumsan Magam kaw nna seng ang
ai ginwang kaba (shing) mungdaw rapdaw a myit
hkrum ai hte mungchying myusha ni a ra ai lam ni
hpe galaw na matu ninghtan lit jaw da ai
hkringmang dap hpe tsun ai re.

Ginwang kaba (shing) Mungdaw Hkringmang
ngu ai gaw ningpawt ninghpang ninghtan U Padi
hte maren Gumsan Magam kaw nna seng ang ai
ginwang kaba (shing) Mungdaw Rapdaw a myit
hkrum ai hte hpaw ninghtan lit jaw da ai ginwang
kaba (shing) mungdaw nga mungchying myusha
hkringmang dap a hkringmang du hpe tsun ai re.

()  Rudi Amyu Lam ngu ai gaw Rudi Amyu ni a shaga
ai ga, laika, shingni hpaji, htunghking lai ladat hte
makam masham labau hkinghtawng simsa lam,
ningpawt ninghpang ninghtan U Padi hta lawm ai a
hkaw ahkang ni lu na lam hte shinggyim ngasat
ngasa prat rawt jat bawngring na hpe tsun ai re.

Gawk (2)
Yaw Shada Ai Lam
3. N dai U Padi a yaw shada ai lam gaw lawu hte na de
maren re.

(@ Rudi Amyu yawng rap ra ai mungdan masha ahkaw
ahkang  hpe lu na matu.

(b) Rudi Amyu ni shada da tsawra hkuhkau let jet ai
munghpawm myit masa hpe madung da nna prat
dingnawng lata gindun rau nga na matu.

(c) Rudi Amyu ni a ga, laika, shingni hpaji, htunghking

lai masa amyu ni a maka kumla labau lara ni hpe

makawp maga na hte bawngring rawt jat na matu.

(d) Rudi Amyu shada kahkyin gumdin lam, tsawra hku
hkau lam hte garum shingtau ai hta rawt jat wa na

matu.

(e) Bawngring lam hta la-nyan nga ai Rudi Amyu ni a
hpaji lam, hkamja lam, sut lu lam, matut mahkai
hkrun lam ni lawm ai, shinggyim prat sut lu nga mai

rawt jat na matu.

(H Ningpawt ninghpang ninghtan U Padi ahkaw
ahkang ni hpe Rudi Amyu ni tup hkrak lu la na

matu.

Gawk (3)
Rudi Amyu Ni A Ahkaw Ahkang Hte Lu La Ra Ai Lam Ni

4. Rudi Amyu ni gaw mungdan shimlum lam, Tara U Padi
ga-up hkra na hte mare kahtawng simsa lam, mung shawa ni a lai

shamawt a kyu a matu tang masat da ai U Padi hte n htan n shai

yang

(a)

(b)

(©)

(d)

(€)

(f)

5

Tinang a ga, laika, shing ni hpaji, htunghking lai
masa hte makam masham hpe wanglu wanglang

galaw lu na a hkang nga ai.

Tinang a ga,laika ni hpe mungdan a hpaji masing
hta ahtu hkra ai lam n nga yang sharin ya, sharin

hkam la na ahkang nga ai.

Tinang a htunghking hte maren galaw ai poi shingra
nhtoi ni hpe wanglu wanglang galaw na ahkaw
ahkang nga ai.

Tinang a laika hte shingni hpaji hpe madang dep
rawt jat hkra sawk tam shalat na ahkang hte
htunghking lam hte seng n'na wanglu wanglang tam

dinglik shapraw na ahkang nga ai.

Hpaji sharin na ahkang, tsi tsi na ahkang, amu
bungli galaw na ahkang hte sut lu lam magam hta
rap ra ai ahkaw ahkang maren mara lu na ahkang

nga ai.

Tinang a mungding tsi hpaji nhtum n mat na matu
rem kyem ai hte dam lada hkra galaw shapraw na

ahkang nga ai.

Tinang a moina hkinghtawng hpe rem kyem

makawp maga na ahkaw ahkang nga ai.

Ningpawt ninghpang ninghtan U Padi hta masat
tawn da ai masha jahpan nga ai rai yang, seng ang
ai ginwang kaba (shing) mungdaw hte madu up
hkang na ahkang lu ai madu a U Padi ka masat na
lam hta tinang a dat kasa nan shang lawm na

ahkang nga ai.

Bukma garan (h) hte maren seng ang ai ginwang
kaba, (shing) mungdaw hte madu up hkang na
dawdan madu a U Padi ka masat ai lam hta ginwang
kaba (shing) mungdaw hte madu up hkang na
ahkang lu ai madu a shara up hkang na lam hta
madung gaw up hkang na matu dai Mungchying
myusha ni a lam hpe galaw lu na matu seng ang ai
Rudi myusha dat kasa ni shang lawm na ahkang jaw

ra ai.

Tinang Mungchying myusha ni a labau mabyin
hkinghtawng ni hpe U Padi hte maren sawk

shapraw makawp maga rem kyem na ahkang nga ai

Gawk (4)
Hkringmang Dap Hpaw Ninghtan Lam Hte Munghpawm
Hkringmang Tang Ai Lam
5. Rudi myusha ni a buga ginra kata bawng ring rawt jat lam
magam ni, bungli masing kaba ni, sut lu lam magam ni, shingra n
hprang rai htu shapraw jai lang ai magam ni, hpe hkrang shapraw
galaw wa na rai jang masing masa lam hpe seng ang ai Rudi
myusha ni chye na hkra tau nau nna tup hkrak hkumtsup ai hku

tang madun jahkrum bawngban ra na.

6. Mungdan Gumsan Magam gaw Rudi myusha ni a ra ai
lam hta ahkyak la galaw lu na matu Mungchying myusha lam
hkringmang dap hpe munghpawm rap daw a myit hkrum ai hte

hpaw ning htan lu na.

7. Mungdan Gumsan Magam Gaw
(@ Munghpawm Rudi amyu lam munghpawm
hkringmang lit jaw na matu rapdaw dat kasa ni hta
na rai rai, Rapdaw dat kasa nre ai shinggan masha
ni hta na rai rai, ningpawt ninghpang ninghtan U
Padi bukma 232/ bukma garan (a) hta masat da ai
atsam marai hte hpringtsup htap htuk ai wa hpe lata
la nhtawm munghpawm rapdaw de mying jahpan

jaw n'na myit hkrum ai lam lu la ra ai.

(b) Munghpawm hkringmang lit jaw na matu
munghpawm rapdaw a myit hkrum ai lam nnga
yang dai salang wa a malai masha ningnan mying
jahpan hpe munghpawm rapdaw de kahtap tang

shawn na ahkang nga ai.

(c) Munghpawm rapdaw a myit hkrum ai salang wa

hpe munghpawm hkringmang lit jaw ra ai.

8. Munghpawm hkringmang du gaw mungdan gumsan
magam hpe lit la ra ai. Munghpawm hkringmang a magam gun
ladaw gaw yu maya hku rai yang mungdan gumsan magam a

magam gun ladaw hte maren re.

Gawk (5)

Hkringmang Dap A Lit Hte Galaw Lu Ai Ahkaw Ahkang Ni

9. Hkringmang dap a lit hte galaw lu ai ahkaw ahkang ni

gaw lawu de na hte maren re.

(@ Ndai U Padi hta yaw shada ai lam hpe hkrang

(b)

(©)

shapraw galaw na matu masa lam hte bungli masing

ni jahkrat na lam.

Ningpawt ninghpang ninghtan U Padi hte ndai U
Padi hta Rudi myusha ni a ahkaw ahkang hpe U
Padi hte maren hpring tup hkam la lu na matu

makawp maga na lam.

Rudi myusha ni a ga, laika, shingni hpaji,
htunghking hte manawt dingsawt lai ladat ni hpe
rem kyem makawp maga na hte rawt jat hkra galaw
na lam, labau hte moi na hking htawng ni hpe
sawktam shapraw ai hte rem kyem makawp maga

na matu galaw na lam.

(d)

(€)

(f)

(9)

(h)

10

Rudi myusha shada da myit hkrum kahkyin
gumdin, tsaw ra hkungga ai hte garum shingtau hkat

ai lam grau jat wa na matu galaw na lam.

Bawng ring rawt jat ai lam hta la-nyan nga ai Rudi
myusha ni a shinggyim nga sa madang tsaw na
matu hpaji lam, hkamja lam, sut lu lam, hkawmsa
hkawmwa matut mahkai lam magam ni hpe rawt jat

hkra galaw na lam.

Rudi myusha ni shada da (shing) amyu langai hte
langai rai rai makam masham hpe rai rai hkra
machyi ai lam n nga hkra tinang ra sharawng ai ga,
laika, htunghking, nawku makam, lang hkrat wa ai

lai masa ni hpe wanglu wanglang galaw na.

Rudi myusha ni a ahkaw ahkang hpe U Padi hte

maren tang du hkra makawp maga na.

Rudi myusha shada da (shing) Rudi amyu ni a
lapran byin ai manghkang hte seng nna jahkrum

bawngban hparan na.

(i)  Mungchying amyu ni a magup hkum hkra bawng
ring rawt jat na matu ahkyak ai lam hte seng nna

sawk sagawn ai magam bungli ni galaw na.

(1) Masha jahpan n law ai amyu ni, htum mat hkyen ai
Mungchying myusha bawsang ni a ga, laika,
shingni hpaji, htunghking, lai maka ni hpe sawk
shapraw ai hte rawt jat hkra rem kyem makawp

maga na.

(k) N dai U Padi hta lawm ai ahkyak lam hte seng nna
seng ang ai Asuya Rap-daw, Asuya wuhpawng
wuhpawng ni hte jahkrum bawngban na.

(D Munghpawm Asuya hpung ni kaw nna rai rai, U
Padi langai ngai hte rai tim jaw da ai Mungchying

myusha lam magam lit hpe gunhpai na.

10. Hkringmang dap gaw ra ai Rudi amyu lam magam gun
hpung shagu hpe munghpawm Asuya hpung a myit hkrum ai hte

hpaw ninghtan na.

11. Hkringmang dap gaw ra nga ai Rudi amyu ni a ahkyak
lam ni hpe tang du awng dang hkra galaw lu na matu ra wa yang
komiti hte bungli hpung ni hpe seng ang ai kaga munghpawm
hkringmang dap ni hte jahkrum nna hpaw ninghtan ai hta dai
zawn hpaw ninghtan ai rai yang bungli lit ni hpe kalang ta masat

ya ra na.

12.  Ginwang kaba (shing) mungdaw hkringmang dap gaw
tinang a lawu de na Rudi amyu lam magam gun hpung shagu hpe
seng ang ai ginwang kaba (shing) mungdaw Asuya a myit hkrum
ai hte hpaw ninghtan ra na.

13.  Ginwang kaba (shing) mungdaw hkringmang dap gaw
seng ang ai Rudi amyu lam ahkyak ni hpe hkrang shapraw galaw
lu na matu ginwang kaba (shing) mungdaw Asuya a shang, jai
maram ai gumhpraw jahpan hta shaning shagu ka bang shalawm

rana.

Gawk (6)
Rudi Amyu Ni A Ahkaw Ahkang Hpe Makawp

Maga Ai Lam

14. Rudi amyu ni gaw tinang Rudi amyu ni a ahkaw ahkang
hkrat sum wa yang makawp maga ai lam lu la na matu seng ang
ai ginwang kaba (shing) mungdaw Asuya hpung ni hpe tang

madun mai ai

15.  Seng ang ai ginwang kaba (shing) mung daw Asuya ni
gaw bukma (14) hte maren tang madun ai hpe hkap la ai shaloi
Rudi amyu ni a ahkaw ahkang hkrat sum ai lam n nga hkra ra

ang ai lam hpe makawp maga ya na.

(@ Seng ang ai ginwang kaba (shing) mungdaw Rudi

amyu lam hkringmang du hpe lit jaw ra ai.

(b) Bukma garan (a) hte maren lit jaw ai lam nlu galaw
yang ginwang kaba (shing) mungdaw Asuya hpung
kaw nna htap htuk ai hkringmang du langai ngai

hpe lit ap ya ra na.

16.

14

Bukma (15) hte maren lit ap ya hkrum ai hkringmang du wa gaw -

(@)

(b)

(©)

Tinang hpe lit jaw ai lam hte seng nna Rudi amyu ni
a ahkaw ahkang hkrat sum ai lam nga n nga jep
sagawn ra na.

Bukma garan (a) hte maren jep yu ai shaloi Rudi
amyu ni a ahkaw ahkang hkrat sum ai lam hpe mu
mada yang makawp maga ya lu na matu seng ang ai
ginwang kaba (Shing) Mungdaw Asuya hpung ni a
dawdan ai lam hte rai rai seng ang ai ginwang kaba
(shing) mungdaw hkringmang dap ni, Asuya
magam dap ni, Asuya hpung ni, madu up hkang lu
ai ginwang (shing) madu up hkang lu ai ginra up
hkang hpung ni hte ra ang ai hte maren pawng
hpawm jahkrum bawngban n'na galaw lu na.

Bukma garan (b) hte maren galaw wa ai shaloi
munghpawm madang hta nga ai kaga hkringmang
dap ni, Asuya hpung ni a garum na lam ra wa yang
seng ang ai ginwang kaba (shing) Mungdaw Asuya
hpung de rai yang rai seng ang ai ginwang kaba
(shing) Mungdaw Asuya hpung ni kaw n'na mung
hpawm mungchying Rudi amyu lam hkringmang

dap de rai rai tang madun lu na.

17.  Ginwang kaba (shing) Mungdaw Asuya hpung gaw
bukma (16) bukma garan (c) hta tang madun tawn ai hte seng
n'na munghpawm madang hta nga ai hkringmang dap ni, Asuya
hpung ni a garum madi shadaw ai lam lu na re ai lam hpe sawn
maram mu mada yang munghpawm Asuya hpung de tang madun

lu na.

18. Hkringmang dap gaw bukma (16) bukma garan (c) hte
maren tang madun tawn ai hte seng n'na munghpawm madang
hta nga ai hkringmang dap ni, Asuya dap ni, Asuya hpung ni a
garum madi shadaw ai lam lu la na matu ra gadawn ai lam hpe
mu maram yang, mung hpawm Asuya hpung de tang madun lu

na.

19. Bukma (15) hte maren lit jaw hkam la ai hkringmang wa
gaw tinang galaw ra ai magam hta Rudi amyu ni a ahkaw ahkang
hpe makawp maga ya lu ai lam n nga yang mabyin lam
hkumtsup hkra hpyan dan n'na ginwang kaba (shing) mungdaw

Asuya de tang madun lu na.

20.  Ginwang kaba (shing) mungdaw Asuya hpung gaw
bukma (19) hte maren tang madun ai lam gaw munghpawm
madang hta galaw ya ra na re ai lam maram mu mada yang, ra
ang ai hku galaw ya lu na matu munghpawm Asuya hpung de

tang madun lu na.

21. (&) Munghpawm Asuya hpung gaw bukma (20) hta
madun da ai hte seng n'na ra ang ai hte maren galaw
lu na matu munghpawm hkringmang hpe lit jaw lu

na.

(b) Munghpawm hkringmang gaw bukma garan (a) hte
maren lit jaw da ai Rudi amyu ni a ahkaw ahkang
hkrat sum ai lam hta makawp maga ya lu na matu
munghpawm Asuya hpung a dawdan ai lam rai rai
munghpawm madang hta nga ai seng ang ai
hkringmang dap ni, Asuya dap ni, Asuya hpung ni
hte rau jawm jahkrup myithkrum ai hte rai rai galaw

lu na.

Gawk (7)
Hkum Pat Da Ai Lam Ni

22. Kadai mung, ngang kang ai mara hpe madi madun lu ai
lam n nga yang ndai U Padi hta lawm ai Rudi amyu ni a ahkaw

ahkang hpe pat shingdang ai lam n galaw lu na.

23. N dai U Padi hta masat tang madun da ai lam ni hpe
mung masa lam a matu gare jai lang ai lam kadai mung n galaw

lu na.

24, Rudi amyu shada n ju n dawng ai, hpyen tai ai, myit
nhkrum hka garan hkat na yaw shada ai, (shing) byin pru wa na
matu ladat shaw ai lam hpe kadai mung n galaw lu na.

Gawk (8)

Mara Dam Ni

25. Kadai mung bukma (22) hta pat hkum da ai hpe tawt lai
ai lam, mara dan dawng ai majaw je yang hkrum ai rai yang, dai
wa hpe laning mi hta n jan ai htawng dam rai rai, lap sen mi hta n
jan ai gumhpraw dam rai rai, htawngdam hte gumhpraw dam

gumhpawn n na rai rai dam jahkrat lu na.

26. Kadai rai tim bukma (23) hta pat hkum da ai hpe tawt lai
ai lam dan dawng nna jeyang hkrum jang dai wa hpe laning mi
hta n jan ai htawng dam rai rai lap sen mi hta n jan ai gumhpraw
dam rai rai dam lahkawng hpe gumhpawn n'na rai rai dam

jahkrat lu na.

27. Kadai rai tim bukma (24) hta pat hkrum da ai hpe tawt lai
ai lam dan dawng nna jeyang hkrum yang lahkawng ning hta n
jan ai htawng dam rai rai, Lap Sen Lahkawng hta n jan ai
gumhpraw dam rai rai, dam lahkawng gumhpawn n'na rai rai

dam jahkrat lu na.

Gawk (9)
Magup Tsum Hpa

28.  Munghpawm hkringmang du gaw mung hpawm rapdaw
zuphpawng hta rai rai, Mungchying rapdaw (shing) amyu rapdaw
zuphpawng hta rai rai, mungdan (shing) mungchying shawa ni
hte Rudi amyu ni a matu ahkyak ai lam hpe aten hta hkam nna

tang madun lu na.

29. Munghpawm hkringmang du gaw bukma (9) hta lawm ai
magam lit hte galaw lu ai ahkaw ahkang hpe hkrang shapraw ai
shaloi ra ang yang seng ang ai ginwang kaba (shing) mungdaw
hkringmang du hpe magam lit garan ap jaw mai ai.

30. Hkringmang dap gaw n dai U Padi hte maren hpaw
ninghtan ai komiti hte magam bungli hpung ni a rung bungli ni
hpe galaw ya ra ai rai nna jai lang ra ai jarik ni hpe mung lit la ya

rana.

31. N dai U Padi hta lawm ai mara ni hpe balik ni ahkyak la

mai ai mara re ai madang hpe masat na.

32.  Ginwang kaba (shing) mungdaw Asuya hpung gaw ndai
U Padi hta lawm ai Rudi amyu lam langai ngai hpe galaw na
matu tinang Asuya hpung ni a seng ang ai Rudi amyu lam
hkringmang du hpe lit jaw galaw shangun ra ai. Rudi amyu lam
hkringmang du n nga ai ginwang kaba (shing) mungdaw hta seng
ang ai ginwang kaba (shing) mungdaw hkringmang daju kaw

n'na lit jaw ai hkringmang wa hpe galaw shangun lu na.

33. N dai U Padi hta lawm ai mara langai langai hte mara
shagun na rai jang hkringmang dap a tau nau ahkang jaw ai lam

lularana.

N dai U Padi hta masat da ai hpe hkrang shapraw galaw

wa ai shaloi-

(@)

(b)

(©)

(d)

Hkringmang dap gaw U Padi, hkrang, rit kawp hte
rit shingkrawn ni hpe munghpawm, Asuya hpung a

myithkrum ai hte shapraw n dau mai ai.

Hkringmang dap gaw ndau laika, Amying, matsun
shana ai lam hte galaw na masing ladat ni hpe masat

shapraw dat mai ai.

Ginwang kaba (shing) mungdaw Asuya hpung gaw
n dau laika, Amying matsun madun ai lam hte

galaw na masing ladat ni hpe shapraw ndau mai ai.

Ginwang kaba (shing) mungdaw hkringmang dap
gaw seng ang ai gin wang kaba (shing) mungdaw
Asuya hpung a myit hkrum ai hte amying n dau
laika, amying, matsun ai lam hte galaw ai lai ladat

ni hpe shapraw ndau mai ai.

Munghpawm Myen Mungdan ningpawt ninghpang

ninghtan U Padi hte maren ngai ta lakmat masat dat n ngai.

Ting Tsing
Mungdan Gumsan Magam

Munghpawm Myenmar Mungda

